
Imigassat ilaannut Kalaallit Nunaanni immiorneqartunut akitsuutit 

pillugit Inatsisartut inatsisaata allanngortinneqarnissaa pillugu 

Inatsisartut inatsisaat (Imigassat ethanolimik akullit Kalaallit 

Nunaanni immiorneqartut ullussaminnik qaangiisimasut 

akuiarneqarneranut akitsuummik utertitsineq) 

(Aningaasaqarnermut Akileraartarnermullu Naalakkersuisoq) 

 

Akitsuutit pillugit inatsimmut allannguutissatut siunnersuutigineqarpoq 

nunatsinni immiorfiit sisamaasut immiukkamiminnit utertinneqartunit 

immioqqikkaangamik akitsuutinik akiliisinneqaqqittarunnaassasut. 

Siunertaq naatsumik oqaatigalugu taannaavoq. Immiaaqqat nunatsinni 

immiukkat ullussaat qaangiussimasut immiorfinnut utertinneqartarput, 

immioqqinnermilu atoraangata nutaanillu nioqqutissiortoqaraangat utertitat – 

uffa akitsuutaat akilerneqareersut - akitsuuserneqaqqittarput. Tamanna 

pinngitsoorniarlugu inatsit allanngortinneqassasoq siunnersuutigineqarpoq, 

siunnersuullu pisariillisaataasoq namminersorlutillu inuussutissarsiortunut 

pineqartunut akikillisaataasussaq Inuit Ataqatigiinnit taperserparput 

akueralugulu. 

 

 


